
Naor boven kiek ik en zie de bargen: 
Zul iene mij kommen helpen ? 
 
Jao, mien God komp mij helpen, 
de Schepper van hemel en èerde. 
 
Hij zal niet toelaoten daj strukelt,  
Hij zal niet slaopen, Hij waakt over je, 
de Schepper van hemel en èerde. 
 
Nee, slaopen en dommeln zal e niet, 
Hij waakt over zien volk. 
Jao, mien God komp mij helpen, 
de Schepper van hemel en èerde. 

 
2 Oeze God holdt de wacht 
as een scha over je hen, 
de Schepper van hemel en èerde. 
 
Overdag zal de zun je niet steken 
en ’s nachts zal de maon je niet plaogen. 
Jao, mien God komp mij helpen, 
de Schepper van hemel en èerde. 
 
Hij holdt al het kwaod van je of, 
Hij zal goed op je passen, 
de Schepper van hemel en èerde. 
 



En waor aj ok gaot of staot, 
God zal veur altied bij je weden. 
Jao, mien God komp mij helpen, 
de Schepper van hemel en èerde. 
 
Naor boven kiek ik en zie de bargen: 
Zul iene mij kommen helpen? 
Jao, mien God komp mij helpen, 
de Schepper van hemel en èerde. 

